
Messadi dils suprastonts dallas vischnauncas
dil consorzi da scola LFSS al suveran

Igl ei stau necessari da surluvrar ils statuts e gl'uorden da scola dil consorzi da scola
dallas vischnauncas da Laax, Falera, Sagogn e Schluein ord ils suandonts motivs:

modificaziun dalla lescha da scola populara per gl'onn da scola 2025-2026
svilup demografic

unificar ils scalems da scola arisguard las localitads utilisadas

precisar las cumpetenzas dils cuosts da gestiun e d'administraziun

Suandontamein las midadas tenor secturs tematics:

Modificaziun dalla lescha da scola populara per gl'onn da scola 2025-2026

Nova terminologia : «lescha da scola» vegn remplazzada cun «lescha da
scola populara».

Da niev ei la scoletta obligatorica per tut ils affons, perquei croda il passus che
la scoletta seigi obligatorica mo per ils affons da lungatg jester.

In relasch anticipau dalla obligaziun d’ir a scola «el davos onn da scola obliga-
toric» ei vinavon pusseivels, denton ei quei buca pli il «knovavel onn da scola».
Cun gl'obligatori da scoletta s’augmentan ils onns obligatorics sin 11 onns.

lls cuosts dalla scolaziun e promoziun da scolaras e scolars ordeifer las struc-
turas dil consorzi da scola vegnan purtai separadamein da mintga
vischnaunca dil consorzi. Denton vegnan ils cuosts per la scolaziun hospitala
(instrucziun el spital) purtai da niev dil cantun. Quei passus ei vegnius
adattaus els statuts (Art. 24).

Svilup demografic

En I'ordinaziun da scola dil cantun Grischun sut il punct 3.2 (menaschi da
scola) artechel 20 (grondezias minimalas) vegn il diember minimal definaus
«per ordinari sin tschun».

Quei diember minimal sto vegnir contonschius gia ussa, quei ch’ei actualmein
il cass en tuttas vischnauncas. En cass che quei diember minimal vegness
buca contonschius inaga ei gl'artechel 2 vegnius adattaus en omisdus docu-
ments. Tenor la lescha eisi buca pusseivel da mantener la scoletta sut il diem-
ber d’affons minimal.

Quei diember minimal duei vegnir adattaus egl avegnir dalla cummissiun da
scola tenor situaziun.

In’ulteriura adattaziun pertucca l'affittaziun dallas localitads

e La scoletta ha la medema egualitad sco ils auters scalems da scola. Visavi las
vischnauncas sepresenta il consorzi da scola sco affittader da tuttas localitads
dils scalems da scola. «Tut ils scalems da scola» munta: scoletta, scola pri-
mara, scalem superiur e structuras dil di.

Precisar las cumpetenzas per ils custs da gestiun e d'administraziun

e |Is custs da menaschi e d'administraziun, ch’il consorzi porta, vegnan definai
egl artechel 24 e numerai en 12 puncts. Il punct 4 ei formulaus nuncapeivel.
Numnadamein : "novas acquisiziuns ed il manteniment dil mobiliar". Da niev
ha ei num "tuttas novas acquisiziuns, ed era il manteniment dil mobiliar".
Aschia eisi clar, ch’ei setracta buca mo d'acquistar niev mobiliar.

Igl ei aunc inagada da puntuar, che tuttas midadas ein da natira terminologicas ni
(per part) tenor mesiras dalla lescha, e ch’ei vegn risguardau ils process existents.
Neginas da questas midadas dils documents vegnan a caschunar midadas el con-
sorzi da scola ni en las vischnauncas.



